КОМИ РЕСПУБЛИКАЛÖН ОЛАНПАС
Коми Республика мутасын кутӧм транспорт средствояс  торъя видзанінъясӧ нуан, найӧс видзан, нуӧмысь да видзӧмысь рӧскод мынтан, а сідзжӧ торъя видзанінъяссянь транспорт средствояс бергӧдан пӧрадок йылысь
Примитöма Коми Республикаса
Каналан Сöветöн                                      2012 вося лӧддза-номъя тöлысь 21 лунö
1 статья. Тайӧ Оланпас олӧмӧ пӧртӧм
Тайӧ Оланпасӧн Россия Федерацияса административнӧй инӧд торкалӧмъяс йылысь кодекслӧн 27.13 статьяса 10 юкӧн серти урчитӧны Коми Республика мутасын кутӧм транспорт средствояс  торъя видзанінъясӧ нуан, найӧс видзан, нуӧмысь да видзӧмысь рӧскод мынтан, а сідзжӧ торъя видзанінъяссянь транспорт средствояс бергӧдан пӧрадок.
2 статья. Кутӧм транспорт средство нуан, видзан пӧрадок
1. Кутӧм транспорт средствояс торъя видзанінъясӧ нуӧны, найӧс видзӧны юридическӧй кывкутысьяс да (либӧ) ас вылӧ уджалысьяс, кодъяс уджалӧны Коми Республика мутасын (водзӧ — збыльмӧдысьяс).

Збыльмӧдысьяслысь лыддьӧгсӧ,  а сідзжӧ Коми Республика мутасын торъя видзанінъяслысь местаяс лыддьӧгсӧ индӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган «Ӧтуввез» юӧртан да телекоммуникационнӧй везйын сылӧн официальнӧй сайтын збыльмӧдысьясӧн сетӧм юӧр вылӧ подуласьӧмӧн.

2. Кутӧм транспорт средство торъя видзанінӧ нутӧдз збыльмӧдысь опечатайтӧ сы дорӧ воӧдчан местаяссӧ, мый артыштӧма конструкцияӧн.

3. Кутӧм транспорт средствосӧ нуӧ збыльмӧдысь торъя видзанінӧ мӧд транспорт средство отсӧгӧн, да сійӧс сувтӧдӧны матысса торъя видзанінӧ.

4.  Кутӧм транспорт средствояссӧ торъя видзанінын примитӧны сутки чӧж.

5.  Кутӧм транспорт средствояссӧ торъя видзанінын босьтӧны учётӧ.

6. Кутӧм транспорт средствояссӧ торъя видзанінын учётӧ босьтӧ збыльмӧдысь да пасйӧ транспорт средствояс серти учёт нуӧдан журналын (водзӧ — журнал), кытчӧ колӧ гижны татшӧм юӧр:

1) кутӧм транспорт средство йылысь юӧр (марка, модель, канмусянь пасъян пас);

2) кутӧм транспорт средство киын кутысь йылысь либӧ морт йылысь юӧр (ов, ним, вич, сійӧс эскӧдысь  документлӧн реквизитъяс), кодлӧн эм инӧд вӧдитчыны либӧ веськӧдлыны кутӧм транспорт средствоӧн (индӧм мортӧс петкӧдлысь йылысь)  (водзӧ — кутӧм транспорт средство киын кутысь), коді босьтіс кутӧм транспорт средствосӧ, сылӧн кырымпас. Индӧм юӧрсӧ сетӧны федеральнӧй оланпастэчасӧн урчитӧм пӧрадок серти;

3) кутӧм транспорт средство торъя видзанінӧ нуан подув (транспорт средство кутӧм йылысь сёрнигижӧдлӧн номер, кадпас);

4) мортлӧн чин, ов, инициалъяс, коді нуис кутӧм транспорт средствосӧ, сылӧн кырымпас,  кутӧм транспорт средство нуан кадпас да кад;

5)  мортлӧн чин, ов, инициалъяс, коді примитіс кутӧм транспорт средство видзӧм вылӧ, сылӧн кырымпас, кутӧм транспорт средство ваян кадпас да кад;

6) мортлӧн чин, ов, инициалъяс, коді примитіс решение дугдыны кутны транспорт средство да кодӧс уполномочитӧма гижны административнӧй инӧд торкалӧмъяс йылысь сёрнигижӧдъяс (водзӧ — уполномочитӧм чина морт), органлӧн, коді кутіс транспорт средствосӧ;

7) кутӧм транспорт средство бергӧдан кадпас да кад;

8) кутӧм транспорт средство нуӧм да видзӧм вылӧ рӧскод мынтан кадпас да кад;

Журналлысь листъяссӧ колӧ нумеруйтны, вурны да крепитны збыльмӧдысьлӧн печатьӧн.

7. Журналсӧ видзӧ збыльмӧдысь бӧръя гижӧд пыртан лунсянь куим во.

8. Кутӧм транспорт средство киын кутысьлы сійӧс видзӧм дырйи торъя видзанінысь кутӧм транспорт средство сетӧны збыльмӧдысь дырйи.

9. Кутӧм транспорт средство видзан кадсӧ арталӧны торъя видзанінӧ сійӧс сувтӧдӧмсянь. Видзан кадсӧ арталӧны часъясын.
3 статья. Кутӧм транспорт средство нуӧм да видзӧм вылӧ рӧскод мынтан пӧрадок
1. Кутӧм транспорт средство нуӧм да видзӧм вылӧ рӧскодсӧ мынтӧны сы бӧрын, кор воӧ уполномочитӧм чина мортлӧн решение, мый индӧма тайӧ Оланпаслӧн 4 статьяса 1 юкӧнын, кутӧм транспорт средство нуӧмысь да видзӧмысь збыльмӧдысьлы мынтысьӧмӧн, ыдждасӧ урчитӧ Коми Республикаса олӧмӧ пӧртысь власьт орган, коді пӧртӧ олӧмӧ канму политика лӧсьӧдӧм да збыльмӧдӧм кузя могъяс, нормативнӧй инӧд серти урчитӧ донъяс (тарифъяс).

2. Кутӧм транспорт средство видзӧмысь мынтысьӧны збыльмӧдысьлы торъя видзанінын сылӧн сулалан быд тыр часысь.
4 статья. Кутӧм транспорт средство бергӧдан пӧрадок
1. Кутӧм транспорт средство кутӧм транспорт средство киын кутысьлы бергӧдӧны сійӧс кутан помкасӧ бырӧдӧм бӧрын транспорт средство кутны дугдӧм йылысь пас вылӧ подуласьӧмӧн, мый пуктӧма чина мортӧн, кодӧс уполномочитӧма гижны административнӧй инӧд торкалӧмъяс йылысь сёрнигижӧдъяс, транспорт средство кутӧм йылысь сёрнигижӧд копияын, кутӧм транспорт средство нуӧм да видзӧм вылӧ рӧскод мынтӧм бӧрын. Тайӧ юкӧнын индӧм чина мортлысь кырымпассӧ эскӧдӧны канму власьт лӧсялана органлӧн (тэчаса юкӧдувлӧн), федеральнӧй казённӧй учреждениелӧн печатьӧн.

2. Кутӧм транспорт средство киын кутысьлы сійӧс бергӧдӧм дырйи торъя видзанінысь кутӧм транспорт средство сетӧны збыльмӧдысь дырйи.

3. Кутӧм транспорт средствояссӧ бергӧдӧны сутки чӧж.
5 статья. Тайӧ Оланпасыс вынсялӧ сiйöс официальнöя йöзöдӧм бӧрын дас лун кольӧм мысти.

